@ d SCIENTIFIC REVIEW OF THE PROBLEMS AND PROSPECTS OF MODERN -

SCIENCE AND EDUCATION
Clorerere RUSSIA
QORAQALPOG‘ISTON RESPUBLIKASIDA EKOTURIZMNI
RIVOJLANTIRISHNING USTUVOR YO‘NALISHLARI VA KLASTER
YONDASHUVINING IQTISODIY SAMARADORLIGI

Shoraximov Shomansur Shomaxmudovich

“GIZ” - GERMANIYA XALOARO HAMKORLIK JAMIYATI
Turizmni rivojlantirish bo yicha maslahatchi

E-mail: shomansur.shoraximov(@giz.de

Annotatsiya. Mazkur tezisda Qoraqalpog ‘iston Respublikasida ekoturizmni
rivojlantirishning zamonaviy holati tahlil gilingan hamda klaster yondashuvi asosida
sohaning igtisodiy samaradorligini oshirish yo ‘nalishlari asoslab berilgan. Xorijiy
turistlar oqimi, turistik xizmatlar eksporti, infratuzilma va investitsion faollik
ko ‘rsatkichlari tahlili asosida hududning ekoturistik salohiyati baholangan. Tadqgiqot
natijasida ekoturizm klasterini shakllantirishning ustuvor yo ‘nalishlari va amaliy
tavsiyalar ishlab chigilgan..

Kalit so‘zlar: ekoturizm, klaster, turizm infratuzilmasi, xorijiy turistlar, turistik
xizmatlar eksporti, investitsiya, iqtisodiy samaradorlik.

Annomauyun. B Hnacmoswux me3ucax npoeedéH amanuz CcoepemMeHHO20
cocmosinusa passumusi skomypusma 6 Pecnybnuxe Kapaxannaxcman, a maxoice
000CHOBAHBI HANPABIEHUS NOBLIUUEHUS IKOHOMUUECKOU d)heKmusHocmu ompaciu Ha
ocHoge KnacmepHo20 nooxoda. Ha ocHose ananuza nokazameneu HnOmMoKa
UHOCIMPAHHBIX ~ MYPUCINOB,  IKCHOPMA  MYPUCMUYECKUX  YCIYe,  COCMOSHUSA
MYPUCMUYECKOU UHGPACMPYKMYPbl U UHBECIMUYUOHHOU AKMUBHOCMU 0AHA OYEHKA
IKOMYPUCMUYECKO20 nomenyuaia peeuona. Illo pesyrbmamam ucciedo8anus
paspabomanvl nPUOpUMemHvle HANPABIeHUs GOPMUPOBAHUL IKOMYPUCUYECKO2O
Kaacmepa u npeodiodcerbl NpaKmuyecKue peKomMeHoayuy no e2o pazeumuio.

Kntoueswvie cnoea: sxomypuszm, kiacmep, mypucmuieckas uHppacmpykmypa,
UHOCMPAHHbIE  MYPUCbL,  IKCNOPM — MYPUCMUYECKUX — YCAy2,  UHEeCmuyul,
SKOHOMUYECKAs P heKkmusHocmo.

Abstract. This thesis analyzes the current state of ecotourism development in the
Republic of Karakalpakstan and substantiates the key directions for improving the
economic efficiency of the sector through a cluster-based approach. Based on the
analysis of international tourist arrivals, tourism service exports, tourism
infrastructure, and investment activity, the ecotourism potential of the region is
assessed. The findings of the study identify the priority directions for establishing an
ecotourism cluster and propose practical recommendations for its sustainable
development.

Bugungi kunda barqaror iqtisodiy rivojlanishni ta’minlashda ekologik turizmni
rivojlantirish ustuvor yo‘nalishlardan biri hisoblanadi. Ekoturizm nafaqat tabiiy
resurslardan ogilona foydalanishni rag‘batlantiradi, balki hududlarda yangi ish o‘rinlari
yaratish, xizmatlar sektorini kengaytirish, eksport salohiyatini oshirish va mahalliy
aholi daromadlarini ko‘paytirishda ham muhim omil sifatida namoyon bo‘lmoqda.
Aynigsa, noyob tabiiy landshaftlar, Orolbo‘yi hududi, Ustyurt platosi, Sudochye
ko‘llar tizimi va biosfera obyektlariga ega bo‘lgan Qoragalpog‘iston Respublikasi
ekoturizmni rivojlantirish uchun yuqori salohiyatga ega hududlardan biri hisoblanadi.

O‘tkazilgan statistik tahlillar hududda turizm sohasida ijobiy o‘sish dinamikasi
shakllanayotganligini ko‘rsatmoqda. Xususan, 2020 yilda Qoraqalpog‘istonga tashrif
buyurgan xorijiy turistlar soni atigi 3,0 ming nafarni tashkil etgan bo‘lsa, 2021 yilda
ushbu ko‘rsatkich 24,0 ming nafarga, 2022 yilda 50,1 ming nafarga, 2023 yilda 117,9
ming nafarga va 2024 yilda 200,7 ming nafarga yetgan. 2025 yil yakuniga ko‘ra xorijiy
turistlar sonining 405,8 ming nafarga yetishi prognoz qilinmoqda. Mazkur ko‘rsatkich
belgilangan reja (300 ming nafar)dan qariyb 35 foiz yuqori bo‘lib, hududning xalgaro
turistik bozordagi jozibadorligi sezilarli darajada ortayotganini tasdiglaydi.

Turizm sohasidagi ushbu o‘sish xizmatlar eksportida ham yagqol namoyon
bo‘lmoqda. Agar 2020 yilda turistik xizmatlar eksporti 750 ming AQSH dollarini
tashkil etgan bo‘lsa, 2025 yilga kelib ushbu ko‘rsatkich 51 mln AQSH dollariga yetgan.
Demak, besh yil davomida eksport hajmi 60 martadan ortiq oshgan. Ushbu holat
pandemiyadan keyingi tiklanish jarayonlari, davlat tomonidan amalga oshirilayotgan
islohotlar, transport-logistika tizimining rivojlanishi, vizaviy yengilliklar hamda
turistik yo‘nalishlarning xalqaro miqyosda faol targ‘ib qilinishi bilan izohlanadi.

Shu bilan birga, tahlillar ekoturizm rivojlanishida gator tizimli muammolar
mavjudligini ham ko‘rsatmoqda. Birinchidan, ekoturizmning umumiy turistik
ogimdagi ulushi hanuz pastligicha golmogda. Ikkinchidan, Xxorijiy turistlarning
o‘rtacha qolish muddati 1-2 kechadan oshmayotgani va ularning kunlik xarajatlari
nisbatan pastligi hududda yuqori qo‘shimcha qiymat yaratuvchi turistik mahsulotlar
yetarlicha shakllanmaganligini anglatadi. Bu esa turizm xizmatlarini diversifikatsiya
qilish zarurligini ko‘rsatadi.

Ekoturizm infratuzilmasining rivojlanish darajasi ham mavjud salohiyatga to‘liq
mos kelmaydi. 2025 yil holatiga ko‘ra hududda 32 ta mehmonxona, 50 ta mehmon uyi,
27 ta xostel va 1 ta o‘tov faoliyat yuritmoqda. Respublikada ro‘yxatdan o‘tgan 51 ta
turoperatordan amalda atigi 17 tasi faol ishlayotgani ekoturizm bozorida tadbirkorlik
faolligi pastligini ko‘rsatadi. Ayniqgsa, chekka ekoturistik hududlarda avtomobil

yo‘llari sifati, sanitariya infratuzilmasi, axborot markazlari, navigatsiya tizimlari va
malakali gid-ekskursovodlar yetishmasligi turistlar ogimini cheklayotgan asosiy
omillar hisoblanadi.

Mazkur muammolarni bartaraf etishda klaster yondashuvi eng samarali
mexanizmlardan biri hisoblanadi. Turizm Klasteri mehmonxonalar, transport
tashkilotlari, ovgatlanish korxonalari, turoperatorlar, mahalliy hunarmandlar, xizmat
ko‘rsatish  subyektlari hamda davlat boshqaruvi institutlarining o‘zaro
integratsiyalashgan faoliyatini ta’minlaydi. Natijada xizmatlar sifati oshadi, xarajatlar
kamayadi, hududning investitsiyaviy jozibadorligi kuchayadi hamda multiplikativ
igtisodiy samara yuzaga keladi. Klaster modeli, aynigsa, Nukus—Mizdaxxon—
Sudochye—Muynog—Ustyurt yo‘nalishida yagona ekoturistik makonni shakllantirish
imkonini beradi.

Hududda investitsiya faolligining ortib borayotgani ham klaster yondashuvini
amalga oshirish uchun qulay iqtisodiy zamin yaratmoqda. 2025 yilda Qoragalpog‘iston
Respublikasida asosiy kapitalga yo‘naltirilgan investitsiyalar hajmi 17,6 trln so‘mni
tashkil etib, mamlakat umumiy investitsiyalarining qariyb 4 foiziga teng bo‘ldi.
Shuningdek, 2024 vyilda hududga 2,1 mird AQSH dollari migdorida xorijiy
investitsiyalarni jalb etish rejalashtirilgani turistik infratuzilmani modernizatsiya gilish
imkoniyatlarini kengaytiradi.

Tadqiqot natijalari asosida quyidagi ilmiy-amaliy takliflarni ilgari surish magsadga

muvofig hisoblanadi:

« ekoturizmni rivojlantirishda davlat-xususiy sheriklik asosidagi klaster modelini
joriy etish;

« Muynoqg, Ustyurt va Sudochye hududlarida kompleks ekoturistik klasterlarni
shakllantirish;

. transport, sanitariya, ragamli axborot va servis infratuzilmasini kompleks
modernizatsiya qilish;

« mabhalliy aholining oilaviy mehmon uylari, milliy hunarmandchilik va ekologik
xizmatlar orgali klaster ishtirokiga keng jalb etilishini rag‘batlantirish;

« Qoraqgalpog‘istonning yagona xalgaro ekoturistik brendini yaratish va
zamonaviy raqamli marketing vositalari orqali xorijiy bozorlarda faol targ‘ib
qilish.

Xulosa qilib aytganda, Qoraqalpog‘iston Respublikasida ekoturizmni rivojlantirish
uchun tabiiy-resurs salohiyati va investitsiyaviy imkoniyatlar yetarli darajada
shakllangan. Biroq mavjud infratuzilmaviy va institutsional cheklovlar ushbu
salohiyatdan to‘liq foydalanishga to‘sqinlik gilmoqda. Shu sababli ekoturizmni klaster
tamoyillari  asosida rivojlantirish  hududning raqobatbardoshligini  oshirish,
turistlarning o‘rtacha qolish muddatini uzaytirish, turistik xizmatlar eksportini

ko‘paytirish hamda aholi bandligi va daromadlarini oshirishning muhim iqtisodiy
mexanizmi bo‘lib xizmat qiladi.

